
Аннотация 

Ана тілің арың бұл деп әр бір тұлға өз тілін білуге құқылы. Өз тілін ұмытып басқа тілде 

сөйлейтін, өз тілінде сөйлеудә ар санайтын адамдар – мәңгүрт. Тіл адамдар арасындағы 

қарым-қатынас құралы. Ол қарым-қатынас жоғалса адамдардың бір-біріне деген 

мейірімі мен сүйіспеншілік махаббаты да жоғалады. Тіл адамзаттың барлық саналы 

өмірінің құралы. Сол арқылы адам баласы өз нәпақасын таба да алады. Саналы өмірінде 

өз тілін үйренумен қатар өзге тілдерді де үйрене білген жан өз тіліне деген құрметін 

жоғалтпай басқа тілдің мәдениетін үйренгені еш әбестік емес.  

 

Кілтті сөздер: Тіл тазалығы, өркениет, мәңгүрт, олақтық, шешендік сөз, переводчик, 

салт-дәстүр, мәдениет, туристер, саясат.  

 

ЕДИНСТВО ЯЗЫКА – ЭТО ЕДИНСТВО НАЦИОНАЛЬНОСТИ. ЯЗЫК – 

БЕСЦЕННОЕ СОКРОВИЩЕ НАЦИИ, ЦЕЛОГО НАРОДА. 

 

Аннотация:  

Каждый человек имеет право знать свой язык, то есть свой родной язык. Люди, которые 

забывают свой родной язык и говорят на другом языке, и гордятся тем, что говорят на 

своем родном языке, — это мангуры. Язык – это средство общения между людьми. Если 

эти отношения будут потеряны, любовь и привязанность людей друг к другу также 

будут потеряны. Язык есть орудие всей сознательной жизни человечества. Благодаря 

этому люди могут зарабатывать себе на жизнь. Не напрасно человек, изучавший в своей 

сознательной жизни другие языки наряду с родным языком, познавал культуру другого 

языка, не теряя уважения к родному языку. 

Ключевые слова: чистота языка, цивилизация, мангурт, красноречие, красноречие, 

переводчик, традиции, культура, туристы, политика.  

 

Кіріспе: Адам баласы өзінің тілін білу өзінің туылған кезіндегі бойына сіңген тілімен 

сөйлеу – мәдениеттіліктің, сана сезімі дамығандығының белгісі. Өз тілінде таза сөйлей 

алмай, ақсап, олақтық жасап, сөздің маңызын жоғалтқан адам ойының таяздығын 

көрсетеді. Тіл тазалығы үшін күрес – ұлт тазалығы, тіл мәдениеті, өркениеті үшін күрес. 

Сондықтан кез келген адамзат өзінің тілінде мәдениетті сөйлеп үйрену, халықтың ауыз 

әдебиетін, олардың ішінде мақал-мәтелдер, шешендік сөздерді орын-орынымен 

қолданып, мән-мағынасын тани білуі тиіс.  

 

Негізгі бөлім: Мемлекеттік тіл әрбір ұлттың мәдениеті мен рухани болмысының негізгі 

тірегі, түп қазығы, ұлттың өзіндік бейнесін айқындайтын, рухани келбетін көрсететін 

төлқұжаты, ұлттың табиғи даралығын анықтайтын айнасы. Осы тұста Қазақстан 

Республикасының тұңғыш президенті Нұрсұлтан Әбішұлы Назарбаев: Қазақстанның 

болашағы – қазақ тілінде»,- деп айтқан. Осылайша барлық мемлекеттің өзіндік 

қолданыстағы тілдік нормалары бар. Біздің тілдік норма ол –Қазақ тілі. Қазақ халқы тіл 

өнерін өте жоғары бағалаған. Ол өнердің ұшар биігі мен қонар тауы қазіргі біздің 

өмірімізде. Қазақ тілі ғайыптан пайда болған жоқ сонымен бірге оқшау жаратылған тіл 

де емес. Қазақ тілінің шыққан ата тегі бар. Қазақ тілі түркі тілдері деп аталатын алып 

бәйтеректің ірі тармақтарының бірі. Қазақ тілі – дүние жүзіндегі ең бай, беделді 

тілдердің бірі. Осы тұста Сәрсен Аманжолов: «Қазақ тілінің байлығы – қазақ халқының, 

қазақ ұлтының байлығы. Осы байлықты бағалай білуіміз керек. Сонда ғана біздің еліміз 

кез келген жұртпен иық теңестіре алатын іргелі ел бола алады», – деген. Осылай көкірек 

пен мақтанып қазақ тілін дамытқанымыз біз үшін үлкен шыңды бағындыру мен тең. 

Бірақ дейтін мәселе қазіргі күнде өз ана тілінде сөйлей алмайтын, сөйлеуді ар санайтын 

туылмай кеткір пенделерде жоқ емес. Тіл – ұлттың аса игілікті әрі оның өзіне тән 

ажырағысыз белгісі. Осылай тіл білмейтіндер емес, өз тілін білгісі келмейтін адамдар – 

мәңгүрт деп ауыр сөзбен айыптасақ қате емес. Жоғары жұмыс орындарында істеп 

отырған жоғары лауазымды адамдардың өздері өз тілінде сөйлей алмаса ұят емес па? 

Тілдерді дамыту – елдердің мемлекеттік саясатының аса маңызды бағыттарының бірі 

деп айтылғанымен оны іс жүзінде көре алмауымыз өкінішті жағдайға алып келетіні рас  

 «Ел дегенде емірен, тіл дегенде тебірен» деп Қадір ақынымыз айтқанындай тебіренетін 

жандар аз шығар. Тілдің мәселесі – ұлттың мәселесі. Ана тілін білмеген, анасында 

сыйламас демекші өзі тілін құрметтемеген жаннан анасын құрметтейтін жан шығуы 

қайдам. Тіл – адамдар арасындағы қарым–қатынас құралының маңызды бөлігі ғана 

емес, ойлаудың, дүниетанымның, рухани мәдениеттің, ұлттық тәрбиені сақтаудың 

құралы. Жас ұрпаққа білім беру, оны тәрбиелеу мен жұртшылық пен қарым-қатынас 

құралын аңғарту, үйрету алдымен тіл арқылы жүзеге асады. Осылай мемелекеттік тілді 

үйрету арқылы жас ұрпаққа оның рәміздері жайлы, ұлттық бірлігі, діні, болмысы туралы 

да айтып өткен жөн болады. Тіл – адамның барлық саналы өмірінің құралы. Адамзат 

қоғамның белсенді тұлғасы болу арқылы ол тілді үйренеді. Қанша тілді білсең сонша 

досың болар деген мақал да өте орынды айтылған. Өз тілін жетік меңгерген тұлға басқа 

тілдерді үйренуге де құқылы. Көп тіл білген ел біледі дегендей қанша елдерге саяхат 

жасау арлықы өзінің көз қарасын арттырып, сана сезімін байытуға болады. Қанша тілді 

білсең сонша мәдениетті, сонша байсың деген де даналық сөздер бар. Қазірге күнге 

алып келер болсақ бірнеше тілді білген адам переводчик болып келген туристерге өзінің 

туылған өлкесін олардың тілінде түсінікті етіп жеткізіп берсе өзіне моральдық және 

материалдық жағынан пайдасы айтарлықтай көп дей аламыз. Тек қана переводчик 

жұмыспен қана шектеліп қалмайды. Қазіргі айтқан пайдалы жақтың 100/1 ғана деуге 

болады. Тілді білген адам еш уақытты үйдің бұрышында қамалып, дипломы шаң басып 

жатпайды. Өз-өзіне қызығушылығы артып ары қарай да дами беруге жігерленіп тұрады. 

Әрине өзге тілді білемін деп өз тілінен алыстап кетуге болмайды.  

 

Қорыта айтқанда Тәңірдің адам баласына жасаған сыйы – тіл. Ол – қасиетті де 

қастерлі. Оның бойында өзекті, жанды өзіне тартып тұратын керемет күш бар. Тілде 

бүкіл тіршілік атаулы тұрғандай. Тілімізді құрмет ету оның барлығын айқындап 

көрсету, басқа елдер де дамытып, мақтаныш етіп көрсету, тілдің ерекшеліктерін 

жарқыраған маржандай әсемдеу, тіл арқылы оның мәдениеті мен рухани байлықтарын 

көрсету, өзін және тілін құрмет ететін әр бір тұлғаның паразы. Тіл барда, ел- жұрт, салт-

дәстүр, мәдениет бар. Тілді ұмытар болсақ айтқандардың барлығы түп санадан бірте-

бірте жоғалтып мәңгүрт халге жетеріміз анық. Сол үшін әр бір адам, тұлға өз тілін 

құрмет етіп, биіктерге көтеруге ат салысса қандай керемет!!!  

